
1940 
1940.- Fraintzia Hitler-ek okupatua; 

e t a g e r o x e a g o , M o n t o i r e - k o 
«paktoa-ren ondoan, bi partetan za-
titua: «zone occupée», Ipar-Euskal-He-
rria barne; eta «zone libre», Vichy-tik 
behera. 

«La France immortelle», Ekialdeko 
frontean tximistaren habailean garaitua 
izan ondoren, alemandarren mende-
pean zapaldurik. Pétain Mariskala, 
1914ko gerlan nazio-gizaurena izana, 
kolaborazionisten buru. Eta beronen 
ordezkoa. Laval germanofiloa, hone-
tara mintzo: «Fraintziak Estatu totalita-
rioekin egin behar du bat». 

1940an garbi zegoen arazoa, halere: 
okupatzailearen alde, ala okupatzai-
learen kontra. 

De Gaullek orduan, irrati bidez, hiru 
dei ausart, hiru egunez, okupazioaren 
aurka eta Vichy-koen saldukeriaren 
aurka borrokan hasteko. 

Aparatoaren erantzuna: 
—Enbaxadoreetan: denak Petain-en 

alde, salbuespenik bat ere gabe. 
—Gobernadoreetan (= «Préfet»): 

denak Pétain-en alde Salbuespen bakar 
bat: Jean Moulin, gero Gestapok arres-
tatua, eta torturapean hila. 

—Magistradoetan: denak Pétain-en 
alde, bat ezik. 

«La France inmortelle», «L'Alle-
magne nazi»... Baina De Gaulle baka-
rrik zegoen 1940an. Aparato guztiak 
huts egin zion. Ondorioak ez ziren 
goxoak izan: 40.000 «collabo» garbi-
tuak. 

A. Lartzabal-ek bazekien honen 
berri: 1940an denak Pétain-ekin, De 
Gaul le- rekin lau zoro b a k a r r i k . . . 
1945an denak, milaka, «résistant» po-
rrokatuak izanak. Baina Aita Lartza-
balek ez zuen haietako inor ezagu-
tzen... 

HB eta Nazio-mogimendu osoa «ba-
karrik» omen dago. 

Aitor bat egingo dizuet: beti egon 
gara bakarrik. Gaur agintzen dutenek, 
gehienek, ez zituzten zapatillak sekula 
erantzi Francoren garaian. 

Bakarrik gaude. 
De Gaulle ere bakarrik egon zen. 

